
 

 

Broj: 01/10-04-3886/26 

Sarajevo: 08.06.2026. godine 

 
Na osnovu člana 22. stav (2) Odluke o izvršavanju Budžeta Grada Sarajeva za 2026. 
godinu (“Službene novine Kantona Sarajevo”, broj 1/26), člana 4. Odluke o kriterijima 
i načinu sufinansiranja kulturno-umjetničkih društava sa tradicijom („Službene 
novine Kantona Sarajevo“ broj 9/24), gradonačelnik Grada Sarajeva, putem Gradske 
službe za obrazovanje, sport, kulturu i mlade raspisuje 
 

JAVNI POZIV 
Podrška Kulturno - umjetničkim društvima sa tradicijom sa područja Grada 

Sarajeva 
 

 
I - Cilj Javnog poziva i finansiranje 
Cilj ovog Javnog poziva je usmjeriti dio finansijskih sredstava iz Budžeta Grada 
Sarajeva prema kulturno-umjetničkim društvima koji  su čuvari tradicije i narodnih 
običaja. 
Sufinansiranje projekta odnosi se na projekte/programske aktivnosti koje se 

održavaju tokom cijele tekuće godine. 

Sredstva za sufinansiranje programskih aktivnosti kulturno-umjetničkih društva sa 
tradicijom, planirana su u Budžetu Grada Sarajeva za 2026. godinu, /podrška KUD 
udruženjima sa tradicijom sa područja Grada Sarajeva - Javni poziv 40.000,00 KM/. 
Minimum sredstava koja se dodjeljuju 3.000,00 KM 
Maksimum sredstava koja se dodjeljuju 10.000,00 KM 
 
 
II - Prijava na Javni poziv 
Pravo učešća na Javnom pozivu imaju kulturno-umjetnička društva registrovana na 
teritoriji četiri gradske općine (Stari Grad, Centar, Novo Sarajevo i Novi Grad).                                                                                            
Kulturno-umjetnička društva se prijavljuju na Javni poziv uz popunjen Prijavni 
obrazac i dužni su da dostave potrebnu dokumentaciju i to: 
 
Opći kriteriji  
1. Elektronski popunjen prijavni obrazac; 
2. Kratak opis projekta i plan aktivnosti za 2026. godinu (sadržaj teksta ne treba da 

bude duži od jedne stranice; 
3. Izvadak iz Registra državnog, federalnog ili kantonalnog nadležnog organa u 

kojem je jasno naznačena osoba za zastupanje, ne stariji od šest mjeseci, original ili 



 

 

ovjerena kopija (svaku izmjenu tokom trajanja javnog poziva, aplikant je dužan 

prijaviti Gradskoj upravi); 

4. Identifikacioni broj za pravno lice, original ili ovjerena kopija; 

5. Original ili ovjerena fotokopija ID broja; 
6. Original ili ovjerena fotokopija ugovora sa bankom ili potvrda iz banke o 

solventnosti računa i transakcijski broj (ne starije od 6 mjeseci); 
7. Finansijska konstrukcija detaljno razrađena (prihodi i rashodi projekta) zbog 

kasnijeg pravdanja namjenskog utroška sredstava, kao i drugi izvori finansiranja. 
Ukoliko je projektnom dokumentacijom predviđena isplata honorara, potrebno je 
u finansijskoj konstrukciji navesti pojedinačne iznose istih, te jasno naznačiti imena 
i prezimena kome se dodjeljuju. Iznos predviđen za isplatu honorara u finansijskoj 
konstrukciji projekta ne može prelaziti 40% ukupne vrijednosti dodijeljenih 
finansijskih sredstava od strane Grada Sarajeva; 

8. Izjava na memorandumu udruženja uz pečat i potpis ovlaštene osobe, o 
obezbijeđenim ljudskim, materijalnim i tehničkim resursima za realizaciju 
planiranih aktivnosti; 

9. Dokaz da je dostavljen izvještaj o namjenskom utrošku sredstava ukoliko su ranije 
korištena sredstva iz Budžeta Grada Sarajeva (kopija dostavnice, potvrda sa 
pisarnice Grada Sarajeva ili ovjerena izjava ovlaštenog lica da je isti dostavljen 
Gradu Sarajevu); 

 
 

Posebni kriteriji 
- Kvaliteta i značaj ponuđenih programa, odnosno projekata; 
- Uključen veliki broj mladih; 
- Afirmacija kulturnog naslijeđa; 
- Ostvarena najveća nagrada Grada Sarajeva; 
- Ostvareni uspjesi na državnom i međunarodnom nivou; 
- Broj učesnika; 
- Saradnja sa drugim gradovima u zemlji i inostranstvu; 
- Interes javnosti; 
- Primjereni i jasni finansijski troškovi sa planom rada za tekuću godinu; 
- Međunarodni značaj za Grad Sarajevo; 
- Kontinuitet ponuđenog programa; 
- Dostupnost programa krajnjim korisnicima; 
- Programi, odnosno projekti koji odražavaju multikulturni i multietnički karakter 
Grada. 
 
III -  Važne napomene 
Ukoliko prijava ne sadrži elektronski popunjen prijavni obrazac, tražene informacije i 
propisanu dokumentaciju, redoslijedom kako je navedeno u općim kriterijima u 
tekstu Javnog poziva, ista se neće razmatrat i smatrat će se nepotpunom. 
Sve stranice, kao i početnu stranicu Prijavnog obrasca na Javni poziv, potrebno je 

numerisati, potpisati i staviti pečat udruženja u donjem desnom uglu. 

Nepotpuna i neblagovremeno dostavljena dokumentacija neće se razmatratiti i ista se 

ne vraća aplikantu. 



 

 

Stavke iz posebnih kriterija potrebno je pojedinačno opisno dostaviti na zvaničnom 
memorandumu udruženja uz pečat i potpis ovlaštene osobe, inače dokumentacija će 
se smatrati nepotpunom (sadržaj teksta ne treba da bude duži od tri stranice). 
Informacije iz posebnih kriterija dostavljaju se u pisanoj formi kao sastavni dio prijave 
na Javni poziv, kao i detaljna finansijska konstrukcija. 
Sredstva doznačena za sufinansiranje projekta se ne mogu koristiti za pokrivanje 

troškova plata i ostala primanja zaposlenih, pokrivanje troškova ugovora o djelu osim 

ukoliko se isti direktno ne vežu za realizaciju projektnih aktivnosti te su usko vezani 

s vremenom realizacije projekta, režijske troškove, pokriće gubitaka i ostale 

neprimjerene troškove. 

Prihvatljivi troškovi: hotelski smještaj gostiju, kupovina opreme/tradicionalne odjeće, 

prijevoz i ishrana gostiju, prijevoz članova udruženja na prijavljenu smotru, 

takmičenje ili sl., troškovi zakupa sale ili zauzimanje javne površine. 

 
Pravo učešća na Javnom pozivu nemaju kulturno - umjetnička društva koja nisu po 
drugom osnovu opravdali odobrena finansijska sredstva iz Budžeta Grada Sarajeva 
do dana raspisivanja Javnog poziva ili su u sudskom sporu zbog navedenog sa 
Gradom Sarajevo. 
Aplikanti koji se prijavljuju na Javni poziv mogu aplicirati samo sa jednim projektom. 
 
V - Podnošenje prijave 
Prijave na Javni poziv podnose se u roku od 15 dana od dana objavljivanja na 
službenoj stranici Grada Sarajeva, lično na protokol ili putem pošte na adresu u 
zatvorenoj koverti sa naznakom na prednjoj strani zatvorene koverte:  
 
„Javni poziv Podrška Kulturno - umjetničkim društvima sa tradicijom sa područja 

Grada Sarajeva u 2026. godini 
Grad Sarajevo 
Ćemaluša 9/III 
71 000 Sarajevo 

Na poleđini koverte potrebno je upisati puni naziv udruženja, sjedište (adresu). 
 
IV -  Odabir uspješnih kandidata, objava rezultata i potpisivanje ugovora 
Odabir najuspješnijih projekata izvršit će komisija koju imenuje Gradonačelnik 
posebnim rješenjem. Komisija će nakon obrade i analize pristiglih prijava dostaviti 
mišljenje gradonačelniku.. 
Konačnu Odluku donosi Gradonačelnik Grada Sarajeva o odobravanju novčanih 
sredstava, nakon čega će se potpisati pojedinačni ugovori. 
Lista uspješnih kandidata koji ispunjavaju uslove Javnog poziva bit će objavljena na 
službenoj stranici Grada Sarajeva www.sarajevo.ba. 
 

            GRADONAČELNIK  
   Samir Avdić, s.r. 

 
  
 

http://www.sarajevo.ba/

